ԱՄՓՈՓԱԹԵՐԹ

«Հայաստանի Հանրապետությունում օրենքով սահմանված կարգով անհատ ձեռնարկատեր չհանդիսացող ֆիզիկական անձանց կողմից Հայաստանի Հանրապետություն ներմուծվող ապրանքների ակնհայտ առևտրային չափաքանակներն ու ներմուծման հարկային հայտարարագիր ներկայացնելու և անուղղակի հարկերի վճարումն իրականացնելու պարտավորության վերաբերյալ ծանուցման օրինակելի ձևը սահմանելու և Հայաստանի Հանրապետության կառավարության 2015 թվականի հուլիսի 30-ի N 865-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի այսուհետ՝ Նախագիծ  առնչությամբ ստացված առաջարկությունների վերաբերյալ
	 N
	Առաջարկության հեղինակը,
գրության ամսաթիվը և համարը
	Առաջարկության բովանդակությունը
	Եզրակացություն
	Կատարված փոփոխությունները

	1. 
	ՀՀ առողջապահության նախարարություն (22.04.2019թ. թիվ ԱԹ/22.1/6382-19 գրություն)
	    Նախագծի հավելվածի ապրանքի ծածկագիրն ըստ ԱՍԳ ԱԱ սյունակի  «21 Սննդամթերք` տարբեր» բառերից հետո առաջարկում ենք ավելացնել բացառությամբ` 2106909200, 2106909803, 2106909809, ՀՀ կառավարության որոշմամբ հաստատված կարգով և ցանկով, 
       Ապրանքի ծածկագիրն ըստ ԱՍԳ ԱԱ սյունակի  «39 պլաստմասսա և պլաստմասսայե արտադրանք» բառերից հետո ավելացնել բացառությամբ 3913, ՀՀ կառավարության որոշմամբ հաստատված կարգով և ցանկով:
	Ընդունվել է:
	Կատարվել են համապատասխան փոփոխություններ:

	2. 
	ՀՀ գյուղատնտեսության նախարարություն
(22.04.2019թ. թիվ ԳԳ/ԳՂ-2/2074-19 գրություն)
	«Հայաստանի Հանրապետության կառավարության 2015 թվականի հուլիսի 30-ի N 865-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկվում է լրացնել նախագծի N 1 հավելվածի վերնագիրը:
Միաժամանակ տեղեկացնում եմ, որ Եվրասիական տնտեսական հանձնաժողովի խորհրդի 2016 թվականի նոյեմբերի 30-ի N 157 որոշման համաձայն Մաքսային միության տարածք ներմուծվող կարանտին հսկողության ենթակա 5 կգ-ը գերազանցող ապրանքները պետք է ուղեկցվեն բուսասանիտարական հավաստագրերով:
Ելնելով վերոգրյալից՝ խնդրում եմ Ձեր հանձնարարականը մաքսային կետերին՝ անհատ ձեռնարկատեր չհանդիսացող ֆիզիկական անձանց կողմից ՀՀ ներմուծվող կարանտին հսկողության ենթակա 5 կգ-ը գերազանցող ապրանքների համար պահանջելու բեռն ուղեկցող բուսասանիտարական հավաստագիր:
	Ընդունվել է:







Ընդունվել է ի գիտություն:
	Կատարվել է համապատասխան փոփոխություն:

	3. 
	ՀՀ տնտեսական զարգացման և ներդրումների նախարարություն
(22.05.2019թ. թիվ 01/15.3/4341-19 գրություն)
	Հաշվի առնելով, որ նշյալ փոփոխության անհրաժեշտությունը հիմնականում պայմանավորված է Եվրասիական տնտեսական հանձնաժողովի խորհրդի 2018 թվականի նոյեմբերի 1-ի «Եվրասիական տնտեսական հանձնաժողովի խորհրդի 2017 թվականի դեկտեմբերի 20-ի N 107 որոշման մեջ փոփոխություններ կատարելու մասին» N91 որոշմամբ սահմանված պահանջներով, գտնում ենք, որ որոշման Նախագծին կից ներկայացված հիմնավորումը լրացուցիչ հստակեցման կարիք ունի, մասնավորապես այն ապրանքների մասով, որոնց համար ԵԱՏՄ անդամ հանդիսացող պետություններից Հայաստանի Հանրապետություն ֆիզիկական անձանց կողմից ներմուծվող ապրանքների նկատմամբ սահմանվող առևտրային չափաքանակները նվազեցվել են մոտ 2 անգամ` նախկինում սահմանված առևտրային չափաքանակների համեմատ: 



Ելնելով վերոգրյալից, նպատակահարմար ենք համարում որոշման Նախագծի 1-ին կետի 1-ին ենթակետով սահմանված N 1 հավելվածում նշված` ԵԱՏՄ անդամ հանդիսացող պետություններից Հայաստանի Հանրապետություն ֆիզիկական անձանց կողմից ներմուծվող որոշ ապրանքների նկատմամբ սահմանվող առևտրային չափաքանակները խմբագրել ըստ կից ներկայացվող ցանկի: 

	Ընդունվել է մասնակի:






















Ընդունվել է մասնակի:

	Նախագծով նվազեցվել է ֆիզիկական անձանց կողմից ԵՏՄ մյուս անդամ պետություններից ՀՀ ներմուծվող ապրանքների ակնհայտ առևտրային չափաքանակները՝ նպատակ ունենալով  կանխարգելել ապօրինի ձեռնարկատիրությանն առնչվող ռիսկերը, քանի որ գործնականում առկա է ֆիզիկական անձանց կողմից թույլատրելի չափաքանակների շրջանակներում առանց մաքսատուրքեր ու հարկերի վճարման անձնական օգտագործման նպատակով ապրանքների ներմուծման, իսկ հետագայում այդ ապրանքները առևտրային շրջանառության մեջ ներգրավման ռիսկ:
Ինչ վերաբերում է Ձեր կողմից ներկայացված խմբագրությանը, ապա հայտնում ենք, որ չի ընդունվել, քանի որ ցամաքային ճանապարհով ԵՏՄ մաքսային տարածք առանց մաքսատուրքերի, հարկերի վճարման անձնական օգտագործման ապրանքների ներմուծման արժեքային, քաշային և (կամ) քանակական նորմը հետևյալն է՝ արժեքը չի գերազանցում 500 եվրոյին համարժեք գումարը, և (կամ) քաշը չի գերազանցում 25 կգ-ը, ուստի հավասար պայմաններ ստեղծելու նպատակով կատարվել են համապատասխան նվազեցումներ:
Նախագծի հիմնավորումը խմբագրվել է՝ կատարվել են համապատասխան հստակեցումներ:

	4. 
	ՀՀ ֆինանսների նախարարություն
(03.06.2019թ. թիվ 01/2-1/7188-2019 գրություն)
	Նախագծի վերաբերյալ հայտնում ենք հետևյալը:
1. Նախագծի հիմնավորման համաձայն՝ Նախագծի նպատակներից մեկը որոշմամբ սահմանված չափաքանակները միայն ԵԱՏՄ անդամ հանդիսացող երկրներից ներմուծվող անձնական օգտագործման ապրանքների նկատմամբ կիրառելի դարձնելն է (ներկայումս որոշմամբ սահմանված կարգավորումները կիրառվում են նաև ԵԱՏՄ անդամ չհանդիսացող երկրներից ֆիզիկական անձանց կողմից իրականացվող ներմուծումների նկատմամբ, բացառությամբ փոստային առաքումներով տեղափոխվող ապրանքների):
Մյուս կողմից, ԵՏՀ խորհրդի 2017 թվականի դեկտեմբերի 20-ի Անձնական օգտագործման ապրանքների հետ կապված առանձին հարցերի մասին թիվ 107 որոշմամբ, ինչպես նաև դրանից առաջ կիրառվող և նույն հարցերը կարգավորող՝ ԵԱՏՄ անդամ պետությունների միջազգային Համաձայնագրով ֆիզիկական անձանց կողմից անձնական օգտագործման ապրանքների ներմուծման համար (բոլոր ձևերով՝ օդային տրանսպորտի միջոցով, դրանից տարբերվող այլ տրանսպորտային միջոցներով տեղափոխվող՝ ուղեկցվող և չուղեկցվող ապրանքների, ինչպես նաև փոստային և սուրհանդակային առաքումներով տեղ հասցվող ապրանքների ներմուծման համար) կիրառվում են մաքսատուրքերի հարկերի միասնական դրույքաչափերով գանձվող վճարներ, իսկ ԱՏԳ ԱԱ 8703, 8711, 8702, 8704 21, 8704 31 ծածկագրերին դասվող մի շարք ապրանքների (կվադրոցիկլներ, մոտոցիկլետներ, մոպեդներ, տրանսպորտային միջոցների կցորդներ և այլն), ինչպես նաև օդանավերի և նավերի ներմուծման դեպքում՝ համախմբված կամ միագումար վճարներ:
Միաժամանակ, ԵԱՏՄ մաքսային օրենսգրքի 2-րդ հոդվածի 1-ին մասի համաձայն՝ միասնական դրույքաչափերով գանձվող վճարները հանդիսանում են անձնական օգտագործման ապրանքների նկատմամբ հաշվարկված մաքսատուրքերի, հարկերի գումարներ՝ առանց դրանք առանձին բաղկացուցիչների՝ մաքսատուրքերի և հարկերի տրոհելու, իսկ միագումար վճարները անձնական օգտագործման ապրանքների նկատմամբ՝ ԵԱՏՄ մաքսային օրենսգրքի 53-րդ հոդվածին համապատասխան դրույքաչափերով հաշվարկված մաքսատուրքերի և հարկերի գումարներն են: Վերոնշյալ հոդվածի համաձայն՝ հարկերի հաշվարկման համար կիրառվում են ԵԱՏՄ անդամ պետությունների օրենսդրությամբ սահմանված դրույքաչափերը, իսկ ներմուծման մաքսատուրքերի հաշվարկման համար՝ ԵԱՏՄ միասնական մաքսային սակագնի (ЕТТ) դրույքաչափերը:
Բացի այդ, ՀՀ հարկային օրենսգրքի 59-րդ հոդվածի 6-րդ մասի համաձայն՝ անհատ ձեռնարկատեր և նոտար չհանդիսացող ֆիզիկական անձինք չեն համարվում ԱԱՀ վճարողներ, սակայն եթե նրանք ՀՀ տարածք են ներմուծում ապրանքներ (այդ թվում՝ ԵԱՏՄ անդամ պետություններից), որոնց ներմուծումը, «Մաքսային կարգավորման մասին» ՀՀ օրենքի համաձայն, համարվում է ձեռնարկատիրական գործունեության նպատակով իրականացվող ներմուծում, ապա պարտավոր են ՀՀ հարկային օրենսգրքով սահմանված կարգով, չափով և ժամկետներում հաշվարկել և պետական բյուջե վճարել այդ գործառնություններից առաջացող ԱԱՀ-ի գումարները, իսկ «Մաքսային կարգավորման մասին» ՀՀ օրենքի 249-րդ հոդվածի 6-րդ մասի համաձայն՝ ձեռնարկատիրական գործունեության նպատակով իրականացվող ներմուծում են համարվում այն դեպքերը, երբ ֆիզիկական անձանց կողմից ՀՀ ներմուծվող ապրանքների չափաքանակները (այդ թվում` ըստ Միության անդամ հանդիսացող կամ չհանդիսացող երկրների) գերազանցում են ՀՀ կառավարության սահմանած` ՀՀ ներմուծվող ապրանքների ակնհայտ առևտրային չափաքանակները: 
Այդ կապակցությամբ հայտնում ենք, որ բոլոր այն դեպքերում, երբ ԵԱՏՄ անդամ չհանդիսացող երկրներից ֆիզիկական անձանց կողմից ներմուծված ապրանքների նկատմամբ կիրառվել են միասնական դրույքաչափերով գանձվող վճարները, գործող օրենսդրության համաձայն՝ կիրառվել է նաև ԱԱՀ, բացառությամբ փոստային և սուրհանդակային առաքումներով ապրանքների ներմուծման դեպքերի:
Հաշվի առնելով վերոգրյալը, ինչպես նաև այն, որ որոշմամբ նախատեսված կարգավորումները միայն ԵԱՏՄ անդամ պետություններից ներմուծվող ապրանքների նկատմամբ կիրառելի դարձնելը կնշանակի, որ ՀՀ հարկային օրենսգրքով նախատեսված դրույթները չեն կիրառվելու ֆիզիկական անձանց կողմից երրորդ երկրներից ներմուծվող և սահմանված չափաքանակները գերազանցող ապրանքների նկատմամբ՝ գտնում ենք, որ ներկայացված առաջարկությունը հիմնավորված կարելի է համարել ՀՀ պետական բյուջեի եկամուտների հնարավոր կորստի վերաբերյալ գնահատականի առկայության պայմաններում:

2. Որոշմամբ հաստատված հավելվածով ԱՏԳ ԱԱ 8703 ծածկագրին դասվող՝ բացառապես մարդկանց փոխադրելու համար նախատեսված թեթև մարդատար ավտոմոբիլների և շարժիչային այլ տրանսպորտային միջոցների ԵԱՏՄ անդամ չհանդիսացող պետություններից ներմուծման չափաքանակը սահմանված է 0, իսկ ԵԱՏՄ անդամ պետություններից՝ 1 հատ: Վերոգրյալը նշանակում է, որ ԵԱՏՄ անդամ չհանդիսացող պետություններից ներմուծվող ավտոմեքենաների համար ԱԱՀ-ն կիրառվում է առաջին իսկ ներմուծման դեպքում, իսկ ԵԱՏՄ հանդիսացող պետություններից՝ 2-րդ և ավելի ավտոմեքենայի ներմուծման դեպքում:
Նախագծով, սակայն, ԵԱՏՄ անդամ չհանդիսացող պետություններից ներմուծման չափաքանակը՝ 0 հատը, չհանդիսանալով Նախագծի կարգավորման առարկա, հանվել է և փոխարենը մեկ այլ տարբերակ չի առաջարկվել, իսկ նախագծի ընդունման ժամկետը սահմանված է դրա հրապարակման օրվան հաջորդող օրը: Վերոգրյալը նշանակում է, որ Որոշումն ուժի մեջ մտնելուց հետո ԵԱՏՄ անդամ չհանդիսացող պետություններից ավտոմեքենաների ներմուծումը չի հարկվի ԱԱՀ-ով, որը կհանգեցնի ՀՀ պետական բյուջեի եկամուտների նվազեցման:
Մյուս կողմից, «Հայաստանի Հանրապետության՝ «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին» պայմանագրի (այսուհետ՝ Պայմանագիր) համաձայն՝ ֆիզիկական անձանց կողմից անձնական նպատակներով ավտոմեքենաների ներմուծման համար մինչև 2020 թվականի հունվարի 1-ը պետք է կիրառվեն նախքան Պայմանագիրն ուժի մեջ մտնելը Հայաստանի Հանրապետությունում կիրառված կարգավորումները (մաքսատուրք՝ 10 տոկոս, ԱԱՀ՝ 20 տոկոս), իսկ 2020 թվականի հունվարի 1-ից՝ ԵՏՀ խորհրդի 2017 թվականի դեկտեմբերի 20-ի Անձնական օգտագործման ապրանքների հետ կապված առանձին հարցերի մասին թիվ 107 որոշմամբ սահմանված միասնական դրույքաչափերով գանձվող վճարները:
Հաշվի առնելով վերոգրյալը, ինչպես նաև այն, որ այս տեսքով Նախագծի ընդունումը կհանգեցնի ՀՀ պետական բյուջեի եկամուտների կորստի՝ առաջարկում ենք քննարկել Նախագծի ուժի մեջ մտնելու ժամկետը 2020 թվականի հունվարի 1-ը նախատեսելու նպատակահարմարության հարցը:
Միաժամանակ, մինչև այդ անհրաժեշտ է քննարկել նախատեսված չափաքանակները գերազանցող մասով ֆիզիկական անձանց կողմից երրորդ երկրներից ներմուծվող ապրանքները (նաև ավտոմեքենաները) ԱԱՀ-ով հարկելու համար ՀՀ հարկային օրենսգրքով համապատասխան հիմքեր ստեղծելու նպատակահարմարության հարցը, քանի որ ՀՀ հարկային օրենսգրքով այս դեպքերի համար ԱԱՀ-ով հարկման նպատակով նախատեսված է միայն ՀՀ կառավարության սահմանած չափաքանակները գերազանցելու հիմքը, որը Նախագծով առաջարկվում է վերացնել: Մյուս կողմից, հաշվի առնելով, որ մի շարք ապրանքների համար նախատեսված են նաև համախմբված կամ միագումար վճարներ՝ առաջարկում ենք այս մասով ևս քննարկել ՀՀ հարկային օրենսգրքով ԱԱՀ-ով հարկման հիմքեր ստեղծելու նպատակահարմարության հարցը:
3. Նախագծի 1-ին կետի 2-րդ ենթակետով առաջարկվում է Որոշման 4-րդ կետը շարադրել նոր խմբագրությամբ և սահմանել, որ Որոշման թիվ 1 հավելվածով սահմանված ապրանքների չափաքանակները չեն տարածվում ԵԱՏՄ անդամ չհանդիսացող երկրներից ՀՀ տարածք ներմուծվող անձնական օգտագործման ապրանքների նկատմամբ, մինչդեռ Որոշման 4-րդ կետը վերաբերում է ԵԱՏՄ անդամ չհանդիսացող երկրներից ՀՀ տարածք ներմուծվող ապրանքների հարկման բազայի որոշմանը:
Մյուս կողմից, Որոշման 6-րդ կետով արդեն իսկ սահմանված են ԵԱՏՄ անդամ չհանդիսացող երկրներից ֆիզիկական անձանց կողմից ապրանքների՝ ՀՀ տարածք ներմուծման այն դեպքերը, որոնց վրա չեն տարածվում Որոշման դրույթները: Մասնավորապես, Որոշման 6-րդ կետի 2-րդ ենթակետով նախատեսված է, որ Որոշման դրույթները չեն տարածվում ԵԱՏՄ անդամ չհանդիսացող երկրներից ֆիզիկական անձանց կողմից միջազգային փոստային կամ սուրհանդակային առաքումներով ՀՀ տարածք ներմուծվող ապրանքների վրա, իսկ այդ դեպքերում մաքսային վճարները գանձվում են «Մաքսային կարգավորման մասին» ՀՀ օրենքի 249-րդ հոդվածի 4-րդ մասով նախատեսված դրույքաչափերով:
Հաշվի առնելով վերոգրյալը, ինչպես նաև այն, որ Նախագծի նպատակներից մեկը ԵԱՏՄ անդամ չհանդիսացող երկրներից առհասարակ բոլոր ձևերով (օրինակ՝ որպես ուղեկցող բեռ) ՀՀ տարածք ներմուծվող անձնական օգտագործման ապրանքների նկատմամբ Որոշմամբ նախատեսված դրույթների կիրառության բացառումն է՝ գտնում ենք, որ Որոշման 4-րդ կետի փոխարեն անհրաժեշտ է վերախմբագրել Որոշման 6-րդ կետի 2-րդ ենթակետը՝ սահմանելով, որ ԵԱՏՄ անդամ չհանդիսացող երկրներից անձնական օգտագործման ապրանքների ներմուծման ժամանակ ծագող հարաբերությունները կարգավորվում են «Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի 1-ին հավելվածով հաստատված՝ ԵԱՏՄ մաքսային օրենսգրքով, ԵՏՀ խորհրդի 2017 թվականի դեկտեմբերի 20-ի Անձնական օգտագործման ապրանքների հետ կապված առանձին հարցերի մասին թիվ 107 որոշմամբ և Մաքսային կարգավորման մասին ՀՀ օրենքով:
Բացի այդ, հաշվի առնելով այն հանգամանքը, որ Նախագծով առաջարկվում է Որոշմամբ սահմանված ապրանքների չափաքանակները տարածել միայն ԵԱՏՄ անդամ երկրներից ՀՀ տարածք ներմուծվող ապրանքների նկատմամբ՝ առաջարկում ենք ուժը կորցրած ճանաչել Որոշման 4-րդ կետը, որով ամրագրված է ԵԱՏՄ անդամ չհանդիսացող երկրներից ՀՀ տարածք ներմուծվող ապրանքների հարկման բազայի որոշման վերաբերյալ դրույթը:
4. Նախագծով նախատեսված հավելվածով ներկայացված ԱՏԳ ԱԱ որոշ ծածկագրերին դասվող ապրանքների, մասնավորապես, ԱՏԳ ԱԱ 2515 և 2516 ապրանքային դիրքերի, ինչպես նաև 68-րդ խմբի ապրանքների համար ֆիզիկական անձանց կողմից անձնական օգտագործման նպատակով ներմուծվող անձնական օգտագործման ապրանքների ակնհայտ առևտրային չափաքանակները սահմանված են 1000 կգ, իսկ ԱՏԳ ԱԱ 4402 ապրանքային դիրքի և ԱՏԳ ԱԱ 69-րդ խմբի համար՝ 200 կգ:
Հաշվի առնելով վերոգրյալը, ինչպես նաև այն, որ Նախագծի նպատակներն են Որոշմամբ սահմանված դրույթների և համապատասխան չափաքանակների վերանայումը, ինչպես նաև դրանց համապատասխանեցումը ԵՏՀ խորհրդի 2017 թվականի դեկտեմբերի 20-ի թիվ 107 որոշմանը՝ հայտնում ենք, որ վերոնշյալ ապրանքային խմբերում և դիրքերում դասակարգված ապրանքների համար 1000 կգ և 200 կգ չափաքանակները չփոփոխելը լրացուցիչ հիմնավորման կարիք ունի:
Բացի այդ, հաշվի առնելով այն հանգամանքը, որ նշված ծածակագրերին դասվում են մարմարը, կրաքարային տուֆը, բազալտը, քարից արտադանքը և այլ ապրանքներ, իսկ դրանց գծով Հայաստանի Հանրապետությունն ունի զգալի պաշարներ՝ առաջարկում ենք քննարկել ֆիզիկական անձանց կողմից անձնական օգտագործման նպատակով այդ ապրանքների ներմուծման համար չափաքանակները 0 սահմանելու նպատակահարմարության հարցը:
5. Առաջարկում ենք նաև Նախագծով ներկայացված հավելվածում ԱՏԳ ԱԱ 27-րդ խմբում ԱՏԳ ԱԱ 2710 19 42 ծածակագրից հետո ներառել նաև ԱՏԳ ԱԱ 2710 19 710-2710 19 980 ծածակագրերը յուղեր՝ առավելագույն չափաքանակ սահմանելով 10 կգ:
Վերոգրյալը հիմնավորվում է նրանով, որ 10 կգ յուղը առավելապես բավարարում է անձնական օգտագործման ավտոմեքենաների շարժիչների ծավալներին, իսկ դրանից ավելի ներմուծումները կարող են հանդիսանալ ձեռնարկատիրական գործունեության առարկաներ:
Միևնույն ժամանակ, տեղեկացնում ենք, որ այս հարցը քննարկվել է նաև ՀՀ Ազգային Ժողովի տնտեսական հերցերի մշտական հանձնաժողովում՝ Հարկային օրենսգրքում փոփոխություններ և լրացումներ նախատեսող օրենքի նախագծի և հարակից օրենքների նախագծերի փաթեթի քննարկման շրջանակներում, և հանձնաժողովի պատգամավորները նույնպես հակված են այս առաջարկությանը, ինչը նաև կնպաստի յուղերի մասով ակցիզային հարկի դրույքաչափերի փոփոխության համատեքստում առանց մաքսային վճարների ֆիզիկական անձանց կողմից ակնհայտ առևտրային քանակություններով յուղերի ներմուծման դեմ պայքարի արդյունավետության բարձրացմանը՝ դրանով իսկ գործունեության նպաստավոր պայմաններ ձևավորելով օրինական դաշտում յուղերի ներմուծմամբ ու վաճառքով զբաղվող տնտեսավարող սուբյեկտների գործունեության և պետական բյուջեի եկամուտների համալրման համար:
6. Միաժամանակ, առաջարկում ենք Նախագծի 1-ին կետի 1-ին ենթակետով խմբագրվող հավելվածը վերնագրել:
	Ընդունվել է ի գիտություն: 








































































































Ընդունվել է:



































































Ընդունվել է:

























































Ընդունվել է ի գիտություն:































Ընդունվել է:






























Ընդունվել է:




























	Նախագծին զուգահեռ աշխատանքներ են իրականացվում ՀՀ հարկային օրենսգրքում համապատասխան լրացումներ կատարելու ուղղությամբ:




































































































Նախագիծը խմբագրվել է, նշված խնդիրը կարգավորվել է Նախագծի 2-րդ հավելվածով:


































































Նախագիծը խմբագրվել է, ներկայացված նկատառումները լրամշակված տարբերակում կարգավորված են:























































Ընդունվել է ի գիտություն:































Կատարվել է համապատասխան փոփոխություն:





























Կատարվել է համապատասխան փոփոխություն:


	5. 
	ՀՀ Ազգային անվտանգության ծառայություն
(26.04.2019թ. թիվ 11/380 գրություն)
	Նախագծի վերաբերյալ դիտողություններ և առաջարկություններ չունեն: 
	Ընդունվել է ի գիտություն:
	Ընդունվել է ի գիտություն:

	6. 
	ՀՀ արտակարգ իրավիճակների նախարարություն
(23.04.2019թ. թիվ 01/01.1/3732-2019 գրություն)
	Նախագծի վերաբերյալ դիտողություններ և առաջարկություններ չունեն:
	Ընդունվել է ի գիտություն:
	Ընդունվել է ի գիտություն:

	7. 
	ՀՀ մշակույթի նախարարություն
(17.04.2019թ. թիվ 05/5.1/2306-19 գրություն)
	Նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:
	Ընդունվել է ի գիտություն:

	8. 
	ՀՀ Ոստիկանություն
(25.04.2019թ. թիվ 01.6/24/10474-19 գրություն)
	Նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն:
	Ընդունվել է ի գիտություն:

	9. 
	ՀՀ պաշտպանության նախարարություն
(17.07.2019թ. թիվ ՊՆ/510/1231-2019 գրություն)
	Նախագծի վերաբերյալ դիտողություններ և առաջարկություններ չունեն
	Ընդունվել է ի գիտություն:
	Ընդունվել է ի գիտություն:

	10. 
	ՀՀ բնապահպանության նախարարություն
(26.04.2019թ. թիվ 1/01.2/10973-19 գրություն)
	Նախագծի վերաբերյալ առաջարկություններ չունեն:
	Ընդունվել է ի գիտություն:
	Ընդունվել է ի գիտություն:

	11. 
	ՀՀ տրանսպորտի, կապի և տեղեկատվական տեխնոլոգիաների նախարարություն
(23.04.2019թ. թիվ 01/15.1/5121-19 գրություն)
	Նախագծի  վերաբերյալ  առարկություններ և  առաջարկություններ չունեն:
	Ընդունվել է ի գիտություն:
	Ընդունվել է ի գիտություն:

	12. 
	ՀՀ արդարադատության նախարարություն
05.11.2019թ. թիվ 01/27.1/24851-2019 գրությամբ
	Նախագիծը համապատասխանում է    Հայաստանի Հանրապետության օրենսդրության պահանջներին:
	Ընդունվել է ի գիտություն:
	Ընդունվել է ի գիտություն:

